
FUNDARGERÐ

Aðalstjórnarfundur Ungmennafélags Selfoss, 

miðvikudaginn 5. apríl. 2006 kl. 19:15, í Tíbrá.

Mættir:

Þórir Haraldsson formaður, Klara Ö Sigfúsdóttir gjaldkeri, Hermann Ólafsson kattspyrnudeild, Þórdís Rakel Hansen júdódeild, Hallur Halldórsson handknattleiksdeild, Guðbjörg S Stefánsdóttir sunddeild, Helgi Haraldsson frjálsíþróttadeild, Brynja Hjálmtýsdóttir fimleikadeild og Guðmundur Kr Jónsson framkvæmdastjóri.
1. Umgengni félagsmanna í Tíbrá.
Þórir formaður vakti máls á slæmri umgengni félagsmanna um húsið, s.s. sóðaskap, ekki gengið frá eftir fundi, gluggum ekki lokað og öryggiskerfi ekki sett á þegar húsið er yfirgefið.

Einnig vildi hann að starfsmaður unglingaráðs færði daglega skrifstofuaðstöðu sína úr samkomusalnum yfir í fundarherbergið með tilliti til varðveislu gagna, tækja og almennrar umgengni.

Fundarmenn tóku undir þetta og voru allir sammála um að gera þyrfti bragarbót á allri umgengni um húsnæði félagsins.

2. Farið yfir undirbúning fyrir aðalfund félagsins.

Skila þarf inn etirtöldum gögnum:

a) Skýrslum frá formönnum deildanna

b) Myndum frá starfi deilda, birta í ársskýrslunni.

c) Fjárhagsáætlun frá deildum.

d) Tilnefningu frá deildum á íþróttakonu og karli hverrar deildar.

e) Endurskoðað félaga- og iðkendatal sem setja þarf inn í Felix-kerfið vegna skila á starfsskýrslum til UMFÍ og ÍSÍ, síðasti skilafrestur til 15. apríl, eftir það eiga félögin á hættu að tapa keppnisrétti.

Öll gögn þurfa að hafa borist fyrir 10. apríl.

3. Ráðning framkvæmdastjóra.

-Þórir formaður fór yfir undirbúning og aðdraganda málsins, framkvæmdastjórn stefnir að því að ráðning liggi fyrir um páska, í samræmi við samþykkt á aðalstjórnarfundi í mars sl.
-Þórdís og Guðbjörg lýstu sig sammála þessari málsmeðferð.

-Hermann lýsti sig ósammála því að framkvæmdastjórn sæi um ráðningu framkvæmdastjóra, taldi að aðalstjórn ætti að fjalla um  málið, einnig að aðeins hefði átt að auglýsa eftir framkvæmdastjóra í hálft starf, en knattspyrnudeildin tæki að sér rekstur íþróttavallarsvæðisins.
- Helgi Haralds var ekki sammála Hermanni, taldi núverandi form eðlilegra fyrir félagið í heild.

-Hallur velti málinu fyrir sér frá ýmsum hliðum.

Eftir miklar umræður lagði formaður fram eftirfarandi tillögu:

a) Framkvæmdastjórn er falið að ráða framkvæmdastjóra.

Samþykkt með fjórum atkvæðum gegn einu.

b) Ráðning verði með gagnkvæmum 3ja mánaða uppsagnarfresti, (ekki reynslutími).

Samþykkt samhljóða.

c) Haldið verði sig innan núverandi fjárhagsramma hvað laun varðar.
Samþykkt samhljóða.

4. Íþróttaakademíur við Fsu.

Þórir formaður óskaði eftir upplýsingum frá handknattleiksdeild og knattspyrnudeild um stöðu mála varðandi þessar hugmyndir.

-Hallur greindi frá undirbúningi málsins og taldi að í næstu viku yrði málið tilbúið til kynningar fyrir bæjaryfirvöldum.

-Hermann greindi frá vinnu knattspyrnudeildar.

-Þórir lagði áherslu á að félagið kæmi að málinu sem heild og að deildirnar leggðu fyrir skriflega skýrslu og greinargerð sem hægt væri að leggja fyrir bæjaryfirvöld.

-Allir sammála um þetta.

5. Tillaga um viðmið við úthlutanir á sameiginlegu fjármagni félagsins til deildanna.

Samþykkt að framkvæmdastjóri setji tillöguna upp í reglu- og úthlutunarform.
6. Tilnefningar í 17. júní-nefnd.

Óskað er eftir að hver deild tilnefni einn fulltrúa í nefndina, eins og verið hefur undanfarin ár.

Tilnefningarnar berist félaginu fyrir páska.

Fleira ekki tekið fyrir.

Fundi slitið. 
Guðmundur Kr Jónsson

